
XIV.1. ОПШТИ ПОДАТОЦИ ЗА ИНСТАЛАЦИЈАТА 

Рудникот „Боров Дол“ Дооел Радовиш поднесува Барање за добивање на А 

интегрирана еколошка дозвола до Министерството за животна средина и просторно 

планирање, подготвено во согласност со законските барања. 

Рудникот „Боров Дол“ Дооел Радовиш се наоѓа во југоисточниот дел на 

Република Северна Македонија, оддалечен од градот Радовиш околу 15 km, а од селото 

Дамјан околу 3 km. Главна дејност на рудникот е експлоатација на бакарна руда од 

површинскиот коп Боров Дол, која покрај бакар содржи злато и сребро. 

Вкупната површина на концесијата за експлоатација на рудник Боров Дол 

изнесува 4,723771 km2 односно 472 хектари (Договор за концесија за експлоатација на 

минерална суровина – бакар на локалитетот „Боров Дол“, Општина Конче и Општина 

Штип со бр.24-5737/1 склучен на 17.10.2018 со Министерство за економија. 

Рудникот „Боров Дол“ има проектиран капацитет за експлоатација на околу 

4.500.000 t руда на годишно ниво.  

Технолошкиот процес во Боров Дол се состои во откопување на бакарна руда од 

површинскиот коп, која покрај бакар, содржи злато и сребро, како и јаловина. 

Површинскиот коп Боров Дол претставува длабински коп со вкупно 22 етажи со висина 

на етажите е 15 m. 

Бројот на ангажирани лица во новата инсталација Боров Дол ќе изнесува 307 

лица, а со функционирањето на Боров Дол ќе се задржат и сите вработени во рудникот 

Бучим. Планирано е работењето на инсталацијата Боров Дол да биде во 3 смени во 

текот на 365 дена. Предвидениот период на експлоатација на рудникот Боров Дол е 11 

години. 

Рудник „Боров Дол“ има добиено: 

 Дозвола за користење на вода од бунари за индустриски, технолошки и 

стопански потреби на ново проектираниот рудник за експлоатација на 

бакарни руди, Општина Штип, вардарски речен слив; 

 Решение за издавање на водостопанска согласност за изградба на објекти 

за одведување на природни водотеци и хемиски променети води од 

површински коп и одлагалиште во рудникот „Боров Дол“; 

 Водостопанската согласност за изградба на транспортна лента од Боров 

дол до Бучим; 

 Одобрение за градба на објекти; 

 Одобрение за градба на 20kV вод ТС Бучим - ТС Боров Дол од страна на 

Општина Радовиш; 

 Одобрение за градба на транспортна лента за бакарна руда од 

стационажа Р34 0+466,40 до Р299 4+730, на рудник Боров Дол. 

Во Барањето се дефинирани објектите кои ќе се користат во рамки на 

инсталацијата и спаѓаат во обемот на ова Барање (даден во Прилог I.13). 

Сите објекти и опремата вклучена во технолошкиот процес, се земени во 

предвид при анализа на главните суровини, хемикалии, создавањето на отпад, 

потенцијалните емисии во воздух, вода, почва при подготовка на ова Барање. 

XIV.2. ОПИС НА ИНСТАЛАЦИЈАТА, НЕЈЗИНИТЕ ТЕХНИЧКИ ДЕЛОВИ И ДИРЕКТНО 

ПОВРЗАНИ АКТИВНОСТИ  

Рудникот Боров Дол, како наоѓалиште на бакарни руди, претставува дел од 

рудниот реон Бучим Дамјан, кој се наоѓа во југоисточниот дел на Република Северна 

Македонија, на северозападните падини на Смрдеш планина. Наоѓалиштето Боров Дол 

припаѓа на К.О Конче и еден дел од К.О Штип, но во однос на општинските граници, 

локалитетот зафаќа во најголем дел делови од територијата на општина Конче, 

општина Радовиш и општина Штип. Оддалеченоста од градот Радовиш е 15 km, додека 

од градот Штип 35 km. 

Во Инсталацијата рудник „Боров Дол“ се врши екстракција на минерална суровина 

бакарни руди. Технолошкиот процес во Боров Дол се состои во откопување на бакарна 

руда од површинскиот коп, која покрај бакар содржи злато и сребро, како и јаловина. 

Површинскиот коп Боров Дол претставува длабински коп со вкупно 22 етажи. 

Отворањето на површинскиот коп Боров Дол ќе се одвива во две фази. 

▪ I фаза (отворање на мал површински коп) и 

▪ II Фаза (завршен проширен и продлабочен површински коп) 

Технолошкиот процес на екстракција на минерална суровина кој започнува во 

рудник „Боров Дол“, каде се врши и примарно дробење, потоа продолжува во рудникот 

„Бучим“ во постројката за подготовка на минерални суровини. 

Понатамошната преработка на бакарните руди се врши во погонот дробење и 

флотација во рудникот Бучим во кој што во моментот се преработуваат бакарни руди 

од наоѓалиштето Бунарџик. Согласно планот за експлоатација на рудата од Боров Дол, 

во погонот флотација во рудникот Бучим се планира да се преработи сува руда, со што 

ќе се обезбеди работа на овој погон до 2028 година. Од овој процес на флотација, ќе се 

генерира флотациска јаловина која ќе се одложува на хидројаловиштето Тополница во 

рамките на рудник Бучим. 

За преработка на рудите од рудникот „Боров Дол“ се користи постоечката 

рудничка инфраструктура во Бучим (секундарно – терциерно дробење и флотациска 

концентрација) која е соодветна за преработка на рудата од Боров Дол. 

Преку откопување на земјата од Боров Дол се добива руда, која по примарното 

дробење се транспортира во рудникот Бучим, каде со помош на технолошките процеси 

во „Бучим“ се добива финалниот производ (Cu, Au и Ag концентрат) како и флотациска 

јаловина која се одлага во рамките на флотациското јаловиште Тополница во рамките 

на рудник Бучим.  

Од екстракцијата на бакарните руди од Боров Дол се добива и цврст отпад 

(рудничка јаловина) која се одлага на одлагалиште во рамките на рудникот. 

Објекти кои го сочинуваат рудникот Боров Дол се следните:  

 Површински коп,  

 Надворешно одлагалиште на рудничка јаловина,  

 Машинска работилница,  

 Магацин за складирање на опрема за тековно одржување, резервни 

делови и потрошен материјал, 

 Интерна станица за складирање и точење гориво во моторни возила од 

возниот парк на Боров Дол, 

 Филтер станица за третман на санитарна вода и резервоар за техничка и 

санитарна вода од површински коп, 

 Пречистителна станица за отпадни фекални води во рудни Боров Дол, 

 Стражара, 

 Управна зграда, 

 Објект на ресторан, амбуланта и оддел за централно греење, 

 Објект на трафостаница, 

 Примарно дробење, 

 Транспортен систем на бакарна руда од ПК “Боров Дол” до ПК “Бучим”, 

 Пристапен пат од локалниот пат до рудник Боров Дол. 

Технологијата на експлоатацијата на руда на бакар, злато и сребро како и 

јаловина во рудникот Боров Дол се одвива со површински начин. Со ова ќе се формира 

површински коп, кој со своите димензии ќе биде сличен на постојниот површински коп 

“ЦРТ“ и “Бунарџик“. Површинскиот коп (ПК) на рудникот од каде се врши експлоатација 

на руда е проектиран со вкупно 20 хоризонтални етажи со висина од 15 m и ширина 35 

m, развојот на површинскиот коп ќе се одвива спирално во длабина во две фази. 

Со цел заштита на водите од потенцијално загадување, во рудникот Боров Дол 

е изграден систем за одводнување и одведување на хемиски променети води од копот 

и одлагалиштето до Пречистителна станица за отпадни руднички води (води од 

атмосферските врнежи во копот и одлагалиштето, подземните провирни води кои се 

испумпуваат од копот, како и технолошката вода која се користи во технолошкиот 

процес). 

Генерираната рудничка јаловина ќе се одложува на одлагалиштето во рудникот 

Боров Дол, на југозапад од експлоатационото поле на површинскиот коп. Надворешно 

одлагалиште ќе се формира од 5 етажи, фундирано на стерилно земјиште, со 

минимален простор за одложување на рудничка јаловина во растресита состојба. 

Површината на просторот на одлагалиштето изнесува 1,29 km2. Транспортирање на 

јаловината до надворешното одлагалиште се врши со дампери.  

Веднаш по формирање на етажите на самиот крај на истите, ќе се изврши 

рекултивација со нанесување на хумусен слој во растресита состојба а потоа ќе се 

посадат садници и трева. 

Кипањето на материјалот според планираната шема, ќе овозможува 

натрупување и расплинување на материјалот во просторот предвиден за одлагање. Со 

булдожер – гасеничар (350 kW) се врши грубо нивелирање на површината на 

натрупаниот материјал. 

Заштита на одлагалиштето значи заштита на копот од површински и подземни 

води, се извршува преку инсталирани одводни канали. Во рудникот Боров Дол, системот 

за одводнување се состои од два под системи, од кои едниот е систем за одведување 

на хемиски променети води од копот до Пречистителна станица. 

XIV.2.1. Технолошки процеси 

Рудникот Боров Дол функционира како површински коп, каде се изведуваат само 

активности на експлоатација на минерални бакарни суровини.  

Активностите на експлоатација на минерални бакарни суровини ќе вклучуваат: 

- минирање со употреба на НОНЕЛ технологија, 

- примарно дробење на рудата (200-250 mm), 

- одлагање на рудничка јаловина на посебно одлагалиште, 

- транспорт на бакарната руда до постоечкиот рудник БУЧИМ преку 

транспортна лента. 

Процес на откопување на руда и јаловина на површинскиот коп „Боров Дол“ се 

состои во откопување на бакарни руди, руда на злато и сребро, како и соодветна 

количина на јаловина.  

Следните работни операции се дел од технолошкиот процес во Боров Дол: 

1. дупчење и минирање  

2. товарање на руда и јаловина  

3. транспорт на руда со дампери до примарна дробилка 

4. дробење на рудата во примарна дробилка  

5. складирање на рудата во отворен склад  

6. транспортирање на рудата 

7. транспортирање на јаловината  

8. одлагање на јаловината и формирање на одлагалиште 

Технолошката вода за намалување на количината на прашината, прскање на 

патиштата, како и за перење на опремата и работните површини ќе се обезбедува со 

камиони-цистерни, а ќе се надополнува директно од хидрант од кругот на рудникот. 

За санитарни потреби се користи вода која се складира во посебен пластичен 

резервоар и се надополнува на секои три дена со цистерни. За пиење се користи 

флаширана вода или вода од трите бунари (доколку водата ги задоволува потребните 

стандарди за чистота на вода за пиење врз основа на хемиските и биолошките анализи 

од акредитирани лаборатории кои ќе потврдат дали истата освен како техничка ќе може 

да се користи и за пиење). 

Системот за одводнување во рудникот се состои од два под системи:  

 Систем за одведување на хемиски променети води од копот до 

Пречистителна станица (води од атмосферските врнежи во копот и 

одлагалиштето, подземните провирни води кои се испумпуваат од копот, 

како и технолошката вода која се користи во технолошкиот процес). 

 Систем за одводнување на површински природни води од сливот на 

рудникот. 

Системот за одводнување на хемиски променети води од копот до акумулацијата и 

пречистителна станица за хемиски променети води, е систем со проектирани две 

различни траси: Траса по Боров дол и Траса по Крундилов дол. 

Другиот систем за одведување на хемиски променети води од копот до пречистителна 

станица и резервоар во рудник Боров Дол ги има следните хидротехнички објекти: 

 Изливен базен со пумпна станица,  

 Потисен цевковод до резервоар за техничка вода 

Пречистителна станица за отпадни води од површинскиот коп со довод до акумулација 

во рудник Боров Дол 

Контаминираните води од површинскиот коп и оние од одлагалиштето постои 

веројатност да содржат метали и да имаат одредена киселост, па затоа планирано е 

тие да бидат третирани соодветно во пречистителната станица пред да бидат 

испуштени во површински тек Пенлив Дол. Примарниот третман се одвива во собирната 

акумулација со таложење на суспендираните материи присутни во водите. Во 

пречистителната станица предвидено е водите да бидат подложени на физичко-

хемиски третман заради неутрализација на киселоста и отстранување на металите.  

По третманот, пречиститените води предвидено е да се испуштат во Пенлив дол (спој 

на Боров и Крoндилов дол). Лоцирана е на југозападниот дел од рудникот Боров Дол, 

веднаш под малата акумулација под одлагалиштето . 

Обезбедување на електрична енергија за опремата и целокупниот технолошки 

процес во „Боров Дол“ е преку 20kV вод ТС 110/20/6kV „Бучим”- ТС 20/6/0,4kV „Боров 

Дол” , кој ги снабдува со електрична енергија: 

- површинскиот коп; 

- рудничкиот круг и примарната дробилка со отворен склад; 

- пумпи за одводнување; 

- осветлување на просторот каде ќе се врши експлоатација на руда, 

одлагање на јаловина и руднички круг. 

За енергетско напојување со електрична енергија на новото рудно тело Боров 

Дол, а воедно и на транспортните ленти предвидена е реконструкција во постојната 

ТС110/6kV Бучим, а тоа значи воведување на ново напонско ниво од 20kV преку 

промена на два од трите двонамотајни енергетски трансформатори со тринамотајни 

енергетски трансформатори, како и инсталирање на нова 20kV постројка 20kV вод ТС 

110/20/6kV „Бучим” - ТС 20/6/0,4kV „Боров Дол” е наменет за напојување на новиот коп 

„Боров Дол“. 

XIV.3. УПРАВУВАЊЕ И КОНТРОЛА НА ИНСТАЛАЦИЈАТА 

Целосно име на компанијата е ДПТУ „Боров Дол“ ДООЕЛ Радовиш, а скратеното 

име е „Боров Дол“ ДООЕЛ. Бројот на ангажирани лица во новата инсталација Боров Дол 

ќе изнесува 300 лица, а со функционирањето на Боров Дол ќе се задржат и вработените 

во рудникот Бучим. 

Рудникот работи континуирано во 3 смени во текот на годината. 

Организациската структура на Рудникот „Боров Дол“ ДООЕЛ е составена од 

следните организациони единици: 

 I. Раководен орган 

 Сектор геологија 

 Служба геологија 

 Сектор за финансии и администрација 

 Служба за финансии и сметководство 

 Служба за човечки ресурси 

 Служба комерција и магацин 

 Сектор одржување 

 Служба главен енергетик 

 Одделение електро одржување 

 Одделение енергетика 

 Служба главен машински инжинер 

 Одделение градежни работи  

 Одделение електро машинско одржување  

 Сектор производство 

 Служба диспичерски центар 

 Служба примарно дробење и транспортна лента 

 Одделение примарно дробење 

 Одделение транспортна лента 

 Служба коп 

 Одделение бушење и минирање 

 Одделение автотранспорт 

 Одделение за геодетски снимања 

 Одделение утовар, транспорт, патишта референт за 

техничка евиденција 

 Сектор помошни работи 

 Служба помошни работи 

 Одделение бзр 

 Одделение екологија 

 Одделение прва помош 

 Одделение коиој 

 Служба хигиена и зеленило 

 Одделение хигиена и зеленило 

Инсталацијата Рудник „Боров Дол“ ДООЕЛ има усвоено Политика за заштита на 

животната средина. Раководниот тим и сите вработени во инсталацијата ќе се стремат 

за интегрирање на Политиката за управување со животната средина во корпоративното 

работење и организациона култура на инсталацијата и нејзино долгорочно 

спроведување. 

XIV.4. СУРОВИНИ И ПОМОШНИ МАТЕРИЈАЛИ, ДРУГИ СУПСТАНЦИИ И ЕНЕРГИИ 

УПОТРЕБЕНИ ИЛИ ПРОИЗВЕДЕНИ ВО ИНСТАЛАЦИЈАТА 

Главните и помошни суровини во рамките на инсталацијата се дадени во Табела 

IV.1.1 од Образец за барање за добивање на  А-ИЕД. 

Халкопиритот (CuFeS2) како главен руден минерал, кој со сите свои 

морфолошки, минералошки и структурно-текстурни карактеристики ги исполнува 

условите на флотабилен минерал се јавува како во вид на зрнести агрегати. 

Халкопиритот претставува бакар железо-сулфидна руда, која воедно е најчеста и 

најраспространета руда на бакарот. 

Експлозивните средства се користат при површинско откопување на руда од 

површинскиот коп преку минирање. 

Горивата, мастите и маслата во рамките на рудникот „Боров Дол“ се користат 

за механизацијата и опремата при дупчење, при товарење на минираниот материјал и 

при транспортирање на истиот до примарната дробилка. 

Снабдувањето со погонска енергија и осветлување на рудникот “Боров Дол“ се 

одвива преку новоизградената трафостаница ТС 20/6/0,4kV Боров Дол од каде што со 

6kV кабелски вод се носи електрична енергија до ТС-2, ТС-3 и СТС-4. Преку оваа 

трафостаница се снабдуваат со електрична енергија постројките во инсталацијата, а 

истата се напојува со електрична енергија од приклучниот 20 kV вод. Локацијата на 

водот е во рамките на концесијата на новиот рудник Боров Дол и претставува 

продолжение на 20kV вод ТС 110/20/6kV „Бучим“ - ТС 20/6/0,4kV „Боров Дол“ кој 

завршува во непосредна близина на опфатот на концесијата на рудникот „Боров Дол“.  

Како главни потрошувачи на електрична енергија во рамки на рудникот “Боров 

Дол” се следните објекти: површински коп, машинска работилница, но електрична 

енергија се користи и за непречено функционирање на инсталираната опрема,  

затоплување и осветлување во: административни простории, управна зграда, ресторан, 

амбуланта, магацини. 

Водата во Рудник Боров Дол се користи како технолошка вода (за супресија на 

прашината, прскање на патиштата, за перење на опремата и работните површини) и 

како санитарна вода за потребите на вработениот персонал во инсталацијата. 

Водоснабдувањето со техничка вода за одвивање на технолошкиот процес во рудникот 

е од зафатите за води и со линии водата се транспортира до објектите. 

Обезбедувањето на водата за технолошки и санитарни потреби е со зафаќање на 

подземни води од локалитетот Боров Дол. 

При експлоатација на бакарна руда во рамки на рудникот “Боров Дол”, односно 

во процесот на пречистување на отпадни води, ќе се користат одредени хемикалии.  

XIV.5. РАКУВАЊЕ СО МАТЕРИЈАЛИТЕ 

Начинот на управување и ракување со материјалите (суровини, меѓупроизводи, 

производи, отпадот кој се создава од секојдневното работење) во инсталацијата е 

подетално опишан во Додаток V.  

XIV.6. ЕМИСИИ 

По изградба на сите објекти на рудникот и започнувањето со негово 

функционирање се очекуваат да се појават потенцијални емисии во воздух, во вода, 

емисии на бучава, како и генерирање на различни видови на отпад. 

За потенцијалните емисии од страна на Рудник „Боров Дол“ преземени се бројни 

активности и мерки за нивно минимизирање, редуцирање и редовно ќе се врши нивно 

контролирање и мониторирање. 

Рудник „Боров Дол“ планира воведување на интегриран систем за заштита на 

животната средина, безбедност и здравје при работа и квалитет со кој ќе се управуваат 

процесите и потенцијалните емисии во животната средина. 

Емисиите од активностите во рудник Боров Дол се опишани во Додаток VI. 

XIV.7. СОСТОЈБИ НА ЛОКАЦИЈАТА И ВЛИЈАНИЕТО НА АКТИВНОСТА 

Имајќи во предвид дека рудникот Боров Дол е нова инсталација, во фаза на 

изградба на објектите потребни за непречено одвивање на технолошкиот процес и 

придружните објекти, потенцијалните емисии во атмосферата се идентификувани 

согласно подготвената техничка документација за секој од објектите и соодветно на 

процесите кои се одвиваат во секој од нив. 

Потенцијалните емисии во атмосферата од активностите во рудникот се 

очекуваат од примарно дробење, пресипување на рудата и транспорт со транспортна 

трака; машинската работилница каде се врши поправка и одржување на тешката 

механизација; минирањето и експлоатацијата на рудата, мобилните извори, 

механизацијата која се користи, возилата кои влегуваат и излегуваат од локацијата, 

одржување на патиштата во површинскиот коп и транспорт на луѓе и материјали. 

Водите од активностите во рудникот Боров Дол кои се зафаќаат од површинскиот 

коп и одлагалиштето кои се очекува да бидат хемиски закиселени со метали ќе се 

пречистуваат во пречистителната станица за технолошки води пред да бидат 

испуштени во реципиент.  

Со оглед на фактот дека рудникот Боров Дол е нова инсталација, која инвестира 

во современа опрема за пречистување на отпадните води, не се очекува надминување 

на граничните вредности за испуст на води во реципиент согласно националното 

законодавство. 

Отпадот кој ќе се создава во инсталацијата генерално може да се класифицира 

во: отпад од минерални суровини (рудничка јаловина), опасен отпад и неопасен отпад.  

Рудникот има склучено Договори за преземање на соодветниот тип на отпад со 

повеќе компании кои се наоѓаат на Листата на Министерство за животна средина и 

просторно планирање за постапувачи со отпад. 

Согласно законските обврски, инсталацијата рудник Боров Дол има подготвено 

План за управување со отпад од минерални суровини со цел сведување на минимум, 

прочистување, обновување и складирање на ново настанатиот отпад од минералните 

суровини, имајќи го предвид начелото на одржлив развој.  

XIV.8. ОПИС НА ТЕХНОЛОГИИТЕ И ДРУГИТЕ ТЕХНИКИ ЗА СПРЕЧУВАЊЕ ИЛИ ДОКОЛКУ 

ТОА НЕ Е МОЖНО НАМАЛУВАЊЕ НА ЕМИСИИТЕ НА ЗАГАДУВАЧКИТЕ МАТЕРИИ 

Рудникот „Боров Дол“ уште при самото воспоставување како нова инсталација 

за експлоатација на минерални суровини (бакарни руди), презема мерки со цел 

минимизирање на влијанијата врз животната средина и заштита на безбедноста и 

здравјето на работниците и околното население, како и оптимизација на процесот на 

производство на бакар, сребро и злато.  

Инсталацијата рудник „Боров Дол“ како нова инсталација, при своето 

воспоставување презема многу мерки за спречување, намалување односно 

ублажување на влијанието врз животната средина во текот на фазата на изградба а 

продолжува и понатаму во оперативната фаза, како и мерки по затворањето на 

рудникот. 

Дел од мерките опфаќаат: систем за супресија на прашина, систем за 

управување со водите во концесиското поле на рудникот Боров Дол, систем за 

управување со руднички води, систем за управување со атмосферски води на 

локацијата, заштита на почвата и подземните води под акумулацијата за отпадни 

технолошки води и браната, мерки за минимизирање на влијанието од зголемена 



 
 

13/16 Еко
...идеја до идеја

бучава,изградба на пречистителна станица за третман на технолошки води, изградба 

на пречистителна станица за третман на фекални води, ремедијација на 

одлагалиштето, донесување на повеќегодишен план за пошумување. 

Повеќе детали се дадени во Додаток VIII, во Барањето за добивање на А-ИЕД на 

рудник Боров Дол. 

XIV.9. МЕСТА НА МОНИТОРИНГ И ЗЕМАЊЕ НА ПРИМЕРОЦИ 

Секој оператор на инсталација согласно Законот за животна средина и 

подзаконските акти е одговорен за спроведување на мониторингот на медиумите во 

животната средина во рамките на инсталацијата и известување на надлежниот орган за 

резултатите од мерењата. Спроведувањето на мониторингот има за цел континуирано 

обезбедување на информации за состојбата на медиумите во животната средина како 

резултат на активностите во рамки на инсталација во однос на граничните вредности, 

врз основа на спроведени мерења со фреквенција во согласност со договорени 

процедури. Мониторингот опфаќа следење на процесните услови, емисии во животната 

средина како и мерења на нивоата на загадувачки супстанции во медиумите на 

животната средина и известување за резултатите од тие мерења.  

Согласно законските обврски, рудникот Боров Дол ќе врши следење и мерење 

на клучните параметри кои може да имаат значајно влијание врз животната средина 

како резултат на производниот процес на инсталацијата и Извештаите од извршениот 

мониторинг операторот редовно ќе ги доставува до надлежниот орган (МЖСПП и 

ДИЖС). 

Рудникот Боров Дол предлага три мониторинг точки за емисии во воздух, две 

мониторинг точки за емисии во површински води, шест мониторинг точки за емисии на 

бучава во животна средина и мониторинг на управувањето со отпад. 

Детален опис на мониторинг точките кои рудникот Боров Дол ги предлага се 

дадени во Додаток IX од Барањето за добивање на А – ИЕД. 

XIV.10. ЕКОЛОШКИ АСПЕКТИ И НАЈДОБРИ ДОСТАПНИ ТЕХНИКИ 

Имајќи во предвид, дека Боров Дол е нова инсталација, подготовката на 

целокупната техничка документација за воспоставување на оваа инсталација и 

процесот на оценка на влијанието на новиот рудник Боров Дол врз животната средина 

се изведуваа паралелно со цел координирано планирање на проектот и вклучување на 

сите аспекти на заштита на животната средина, како и соодветна примена на 

релевантните аспекти и предложени мерки во конкретни технички решенија во 

рударскиот проект за Боров Дол.  

Операторот уште од самиот почеток вложува во унапредување на технолошкиот 

процес преку набавка на современа опрема и механизација и рационално 

искористување на суровините, преземање мерки и активности за минимизирање и 

редуцирање на потенцијалните емисии во медиумите на животна средина, реупотреба 

на дел од технолошките води повторно во процесот, минимизирање и редуцирање на 

количините на отпад и реупотреба, примена на системи за спречување на несреќи и 

ублажување на последиците и др. 

Сите вложувања и имплементирање на технологии и опрема се во согласност со 

НДТ – најдобро достапни техники за сектор рударство. 

Повеќе детали се дадени во Додаток X, во Барањето за добивање на А-ИЕД на 

рудник Боров Дол. 

XIV.11. ПРОГРАМА ЗА ПОДОБРУВАЊЕ 

Рудникот Боров Дол – Радовиш, како нова инсталација уште од самиот почеток 

инвестира и презема активности за подобрување и унапредување на заштитата на 

животната средина. Но и покрај тоа, предвидува и дополнителна имплементација на 

активности вклучени во Програмата за подобрување на животната средина, со 

постојано следење и надополнување на истата.   

Програма за подобрување на животната средина на Рудник Боров Дол 

Р.бр. Активност  

1.  Воведување на Систем за управување со квалитетот ISO 9001:2015  

2.  Воведување на Систем за управување со животна средина ISO 14001:2015 

3.  Засадување на багреми за минимизирање на прашина 

Опис на активностите, кои се дел од Програмата за подобрување на животната 

средина, целта и очекуваните придобивки од реализација на активностите се  дадени 

во Додаток XI. 

XIV.12. ОПИС НА ДРУГИ ПЛАНИРАНИ ПРЕВЕНТИВНИ МЕРКИ 

Рудникот Боров Дол, како нова рудничка инсталација инвестира во набавка на 

нова современа опрема и механизација неопходна за извршување на секојдневните 

активности во инсталацијата, како и примена на дополнителни мерки и активности за 

спречување на несреќи и итно реагирање.  

Во рудникот континуирано ќе се врши идентификување на потенцијални 

активности кои може да предизвикаат несреќи и да влијаат штетно на животната 

средина и здравјето на работниците. 

Покрај 24 часовен интерен мониторинг, се врши и континуирано техничко 

набљудување на одлагалиштето за рудничка јаловина и стабилност на околниот терен. 

Дополнително предвидени превентивни мерки во рудникот за зголемување на 

безбедноста: 

  Обука на вработените согласно Законот за минерални суровини и Законот за 

безбедност и здравје при работа;  

  Елаборат за заштита од пожар, експлозии и опасни материи; 

  План за постапување во случај на незгода или вонредна состојба 

Операторот планира воведување на интегриран систем за управување во 

инсталацијата, каде ќе бидат дефинирани посебни упатства односно активности со кои 

се опишува начинот на кој раководните лица од инсталацијата ќе постапуваат во итни 

ситуации и кои имаат за цел да ги подготват вработените за правилно работење, со цел 

спречување или минимизирање на последиците во целата инсталација. 

Заради спречување на несреќи и обезбедување на услови за итно реагирање во 

рамки на рудник Боров Дол се планира имплементирање на следните активности: 

 Периодични прегледи и испитување на машините и уредите за работа; 

 Периодични испитувања на просториите наменети за работа; 

 Обучување и оспособување на работниците; 

 Превентивно делување и настапување при гаснење и локализирање на 

пожари; 

 Опрема и средства за гаснење на пожари во рудник Боров Дол; 

 Анализа на стабилност на теренот околу одлагалиштето за рудничка 

јаловина; 

 Мерки за обезбедување на стабилност на браната и одлагалиштето. 

Детален опис на сите горенаведени мерки е даден во Додаток XII од Барањето 

за добивање на А ИЕД на рудник Боров Дол. 

XIV.13. РЕМЕДИЈАЦИЈА, ПРЕСТАНОК СО РАБОТА, ПОВТОРНО ЗАПОЧНУВАЊЕ СО РАБОТА 

И ГРИЖА ПО ПРЕСТАНОК НА АКТИВНОСТИТЕ 

Со цел спречување, ублажување или минимизирање на негативните ефекти врз 

животната средина при спроведување на активностите за ремедијација, престанок со 

работа, и грижа по престанок со работа, рудник „Боров Дол“ подготвува План со 

активности за секоја постапка посебно. При димензионирање на Планот со активности 

земени се во предвид сите објекти кои во опсегот на инсталацијата, опремата, 

транспортните системи, уреди, материјали и горива. 

Во Планот се предвидени: подготвителни активности, активности за демонтажа 

на опрема, предавање на отпад на лиценцирани постапувачи, ремедијација на 

надворешно одлагалиште во рамки на површински коп преку набавка на специфични 

растителни видови (шумски и тревести) кои ќе се засадат на локацијата, нивно садење, 

изработка на собирен канал, поставување на фибер покривка и други активности чии 

детали се дадени во Додаток XIII, во Барањето за добивање на А-ИЕД на рудник Боров 

Дол. 


